ВЫНСЬӦДӦМА
Коми Республикаса Веськӧдлан котырлӧн
2020 во лӧддза-номъя тӧлысь 15 лунся 304 №-а шуӧмӧн
(13 №-а содтӧд)
“Лымва” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Лымва” республика тӧдчанлуна канму вӧр-ва заказник (водзӧ – заказник) артмӧдӧма “Республикаса тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Лымва” республика тӧдчанлуна канму вӧр-ва заказник.
ООПТ-лӧн дженьыд ним: “Лымва” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2.
Заказник артмӧдан медшӧр могъяс да сылӧн могъяс
2.1.
Заказниксӧ артмӧдӧма сы могысь, медым видзны шӧр пармалӧн зонаулын юясдорса тшӧкыда паныдасьлысь ландшафтъяссӧ, видзны  Лымва юлысь гидрологическӧй режимсӧ, кӧні олӧ да рӧдмӧ биологическӧй ва озырлунлӧн (атлантическӧй чимилӧн (Salmo salar), кебӧслӧн (Coregonus lavaretus pidschian), европаса хариуслӧн (Thymallus thymallus) да мукӧдлӧн) дона сикасъяс.
2.2. Заказниклӧн шӧр могъяс: 
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын быдмӧгъяслысь да пемӧсъяслысь шоча паныдасьлысь сикасъяслысь быдманінъяссӧ да оланінъяссӧ;
туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3.
Заказниклӧн меститчанін да площадь
3.1. Заказник меститчӧ “Кӧрткерӧс” муниципальнӧй районса муниципальнӧй юкӧнлӧн мутасын Одыб сиктсянь 2 км асыв-лунвылын,  Шойнатыса лесничестволӧн Пӧддельнӧйса участковӧй лесничестволӧн 5-12 кварталъяслӧн да Шойнатыса лесничестволӧн Одыбса участковӧй лесничестволӧн 58-61, 75-80, 88-90, 98-100, 107-110, 118-121, 126, 127 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын *.
3.2. Заказник мутаслӧн площадьыс лоӧ 12680 га.
__________________
* Оз йӧзӧдсьы.
4.
Заказниклӧн мудоръяс
4.1. Заказниклӧн мудорыс мунӧ условнӧй визьті, мый мунӧ Лымва юлӧн кыкнан берег пӧлӧн берег визьсянь 1 км ылнаын, ю вомсянь “Кӧрткерӧс”  МР МЮ мудорӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын *.
__________________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклӧн видзан вӧр-ва комплексыс - тайӧ Лымва ю да сылӧн кыкнан берег пӧлӧн ӧти километр пасьта визьясӧн вӧр. 
Лымва ю лоӧ Ньывсер юлӧн (Эжва юлӧн веськыд вожлӧн) шуйга вожӧн. Кузьтаыс матӧ 105 км. Пырӧ ичӧт юяс лыдӧ. Юыс кытшлӧдлӧ, но мукӧддырйи ю сёртасыс 1 км кузьта визувтӧ веськыда. Шӧр донізъяс, кыті визувтӧ юыс - лыа чиръя из да лыа сора сёй. Мукӧддырйи петӧны важысянь артмӧм донізъяс (косьяс вылын), мый артмӧны топыд сьӧкыд сёйысь. Лымва юын да сылӧн берег дорын быдмӧны сирпинь турунлӧн, урбӧжлӧн, эжӧрлӧн, мольыд лапкорлӧн (Petasites radiatus) уна сикас. 
Лымва юын паныдасьлӧ татшӧм сикас чери: атлантическӧй чими (Salmo salar), кебӧс (Coregonus lavaretus pidschian), европаса хариус (Thymallus thymallus), обыкновеннӧй сир (Esox iucius), сын (leuciscus idus), налим (Lota lota). Ва визув вылӧ, мый пырӧ ичӧт юяс лыдӧ, мукӧд ва визувкӧд ӧткодялӧм серти тані паныдасьлӧ уна сикас. Ихтиофауналысь сюрӧссӧ петкӧдлӧма карп ногаясӧн (обыкновеннӧй кельчи (Rutilus rutilus), сын (leuciscus idus), зарни рӧма гыч (Carassius carassius), мык (Leuciscus rutilus), обыкновеннӧй ар ёс (Phoxinus phoxinus), уска катан ар (Barbatulus barbatulus) да обыкновеннӧй гурина (Gobio gobio). Сёртаслӧн вылыс да шӧр визулын медуна паныдасьлӧ европаса хариус. Тшӧкыда паныдасьлӧ обыкновеннӧй кельчи, обыкновеннӧй ёкыш (Perca fluviatilis), обыкновеннӧй йӧрш (Gymnocephaulus cernuus). Юкӧд йитчӧм уна   ю-тыын, кутшӧмъяс меститчӧмаӧсь уйтъясын (уйтъясын юкӧд йитчӧм тыяс, куръяяс, важ ю сёртасъяс), олӧ зарни рӧма гыч. 
Войвывса чери овмӧс нуӧдан ковтысын чери кыян правилӧяс серти  (Россияса видз-му овмӧс министерстволӧн 2014 во йирым тӧлысь 30 лунся 414 №-а тшӧктӧд) Лымва юын кульмӧ атлантическӧй чими, кодӧс пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд).
Лымва юлӧн ковтысын быдмӧ уна сикас быдмӧг. Сылы лӧсялӧ нитшка-роя, нитшка, керча-нитшка козъя-пожӧма (Picea obovata-ысь да Pinus sylvestris-ысь) да пожӧма вӧръяс (Pinus sylvestris-ысь) туруна кыддза расъяс, пу да кустъяс ногӧн быдмысь баддяинъяс, вылыс да улыс тшупӧдъяса ойдлан видзьяс. Заказникын пасйӧма сосудистӧй быдмӧгъяслысь 243 сикас да нитшлысь 76 сикас. Заказниклӧн фаунаын арталӧны сьӧма бордаяса булавоусӧйяслысь 40 сикас, сьӧма бордаяса высшӧй разноусӧйяслысь 200 сикас да юрсигусьлысь 30 унджык сикас. Тані пасйӧма Коми Республикаса гӧрд небӧгӧ пырӧм (2019) сикасъяссӧ: мича сера бобув (Saturnia pavonia), кузь ныра бобув (Laothoe amurensis). Юрсигусьсӧ (Libellula depressa) пыртӧма Звер-пӧткалӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд). 
Заказникын олӧ лэбачьяслӧн 70 сикас. Пасйӧма ичӧт млекопитающӧйяслысь (гут-гаг сёйысьяслысь да гыжгунъяслысь) 20-22 сикас. Лымва ю йылын олӧны европаса анча (Mustela lutreola) да кӧр (Rangifer tarandus), кодъясӧс пыртӧма Коми Республикаса гӧрд небӧгӧ (2019). 
6.
Заказник торйӧн ёна видзан режим
6.1. Заказникын оз позь нуӧдны удж, мый мунӧны паныд сійӧс лӧсьӧдан медшӧр могъяслы либӧ мый вӧчӧ лёктор заказниклӧн вӧр-ва комплексъяслы да (либӧ) сылӧн компонентъяслы сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5) древесина да живица заптӧм;
6) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
7) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъясын найӧс чукӧртӧм кындзи заказникӧн веськӧдлан органкӧд сӧгласуйтӧмӧн;
8) муяс бурмӧдӧм да гӧрӧм; 
9) турун ытшкӧм, скӧт йирсьӧдӧм та вылӧ торйӧдӧм местаясысь бокын, налы гожся лагеръяс да ваннаяс лӧсьӧдӧм;
10) прӧмыслӧвӧя кыйсьӧм да промышленнӧя чери кыйӧм;
11) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кодъяс ветлӧдлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс торкалӧмкӧд абу йитчӧм уджъяс кындзи;
13) разведка да мупытшса озырлун перйӧм;
14) химия препаратъяс да мувердас видзӧм да наӧн вӧдитчӧм;
15) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
16) му эжӧд да быдмӧгъяс торкалӧм, вӧчны позяна удж сикасъяс збыльмӧдан случайяс кындзи;
17) позъяс да горсъяс жугӧдӧм;
18) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччан местаясса оборудование бырӧдӧм да торкӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) котыртны да нуӧдны вӧр овмӧс да нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
2) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
3)
кыйсьыны любительскӧя да спортивнӧя оланпастэчасӧн урчитӧм пӧрадокын;
4)
кыйны чери любительскӧя да спортивнӧя оланпасӧн урчитӧм пӧрадокын;
5)
стрӧитны, выльмӧдны, уджӧдны линейнӧй объектъяс  сэк, кор найӧс меститны мӧд позянлуныс абу, а сідзжӧ заказник уджӧдӧмсӧ могмӧдӧм могысь, заказникӧн веськӧдлан органкӧд сӧгласуйтӧмӧн;
6)
капитальнӧя дзоньтавны линейнӧй объектъяс заказникӧн веськӧдлан органкӧд сӧгласуйтӧмӧн;
7)
стрӧитны абу капитальнӧй стрӧйбаяс да сооружениеяс, мыйяс йитчӧмаӧсь вӧчны позяна удж сикасъяс збыльмӧдӧмкӧд;
8) овмӧс да мукӧд удж нуӧдан мӧд сикасъяс, мыйысь абу ӧлӧдӧма       вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7.
Бӧртас
7.1.
Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3.
Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5.
Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6.
Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
___________
Пасйӧд. Меститчанінсӧ опишитӧма Шойнатыса лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
